
SÈVIS SANTE MANTAL & MEDIK AL  
NAN THE HOME for  LIT TLE WANDERERS

N'ap sèvi Timoun, pandan
N'ap Ranfòse Fanmi

The Home for Little Wanderers se youn nan pi gwo founisè sèvis sante 
mantal pou timoun ak fanmi nan Massachussetts. 
Nou ede timoun ki eksperyanse twoma konplèks e k'ap fè fas a pwoblèm emosyonèl, konpòtman e mantal a 
travè sèvis klinik ak sipò, ki enkli pwogram pou fanmi. Ekip travayè sosyal, sikològ, konseye sante mantal, 
terapis pou devlopman timoun bonè, terapis pou maryaj ak fanmi, konseye ak spesyalis fami ki travay nan 
kominote yo, klinik, lekòl ak kay, kote fanmi an bezwen li plis.

Objektif prensipal nou se bay sipò prevantif ak sèvis stabilizasyon, ki adapte ak kilti a, pou ede fanmi yo 
fonksyone epi santi yo pi byen. Nou angaje, pran swen epi respekte fanmi yo epi nou pratike yon apwòch 
"angloban", ki mete fòs, objektif ak vizyon chak timoun ak/oubyen fanmi nan sant swen an epi "anglobe" sèvis 
yo otou yo. Pwosesis sa pèmèt fanmi yo devlope nouvo konpetans pou jere bezwen pitit yo, li bay yon rezo 
sipò kontinyèl epi li ede timoun yo rete lakay yo ak fanmi yo ak nan pwòp kominote yo—kote yo grandi pi byen. 



Rezo pwogram sante mantal nou an konsantre sou sa ki pi enpòtan: 
ede timoun ak fanmi yo devlope epi reyisi. 

Sa ki opere pa The Home ak pari nan 
rezo Sant Resous pou Eta, The 
Boston-Suffolk County Family 
Resource Center konekte fanmi a 
kominote yo e ofri gwoup sipò, atelye 
ak pwogram pratik pou moun kap pran 
swen yo ak jèn yo. Yon ekip spesyalize ki 
gen klinisyen, patnè familyal ak travayè sipò, yon avoka 
ak lyezon lekòl ede fanmi yo navige nan sistèm vil la, 
eta a ak tribinal yo, defann jèn yo nan lekòl yo epi bay 
evalyasyon kout ak referans pou sipò terapetik. 

The Center for Early Childhood ofri yon 
konbimasyon de sèvis terapetik ak 
konsiltasyon. Sant lan travay avèk 
timoun, paran/moun k'ap pran swen 
timoun ak pwofesyonèl pou ede bati 
epi sipòte fondasyon sosyo-emosyonèl 
solid pou anfans ki gen kè kontan e ki an 
sante. Sant lan bay entèvansyon ki apwopriye pou 
laj timoun ak fanmi yo, ki sansib a kilti yo, nan plizyè 
anviwònman, tankou klinik ki adapte ak timoun nou 
an, lakay timoun, anviwònman edikasyon bonè, abri 
ak espas kominotè. Anplwaye nou yo ankouraje yon 
filozofi entèvansyon ki santre sou fanmi, ki baze sou 
fòs epi ki konsyan de ekite, atravè swen ki baze sou 
relasyon pou adrese pwoblèm tankou devlopman 
tipik, tranzisyon familyal, chòk, atachman, enkyetid 
ak/oswa depresyon, estrès kwonik ak ekspilsyon nan 
lekòl matènèl. ​     

The Child and Family Counseling Center, 
Klinik sante mantal ekstèn ki gen 
lisans pou The Home, bay tretman, 
terapi ak sèvis prevansyon pou 
granmoun, timoun ak fanmi yo k'ap fè 

fas ak pwoblèm emosyonèl, konpòtmantal, devlopman 
oswa akademik. Anpil nan moun ki resevwa sèvis 
yo te fè eksperyans strès toksik. Sèvis yo gen ladan 
evalyasyon, tretman, konsiltasyon, sèvis prevansyon, 
evalyasyon medikal, konsèy sou abi sibstans, ak tès 
sikolojik ak newopsikolojik. Klinisyen nou yo entegre 
tou nan plis pase 50 lekòl.

Children’s Community Support 
Collaborative* sèvi jèn ki gen laj 5-19 
an ki gen gwo bezwen sante manta 
e emosyonèl. Pwogram ibrid sa a, ki 
baze sou kominote a, ap travay pou 
estabilize, ranfòse ak sipòte timoun 
ak fanmi yo atravè tretman lakay, sipò 
pou paran ak jèn yo, kowòdinasyon swen, sipò kriz 24 
èd tan ak aksè a resous kominotè fòmèl ak enfòmèl. 
Sèvis Kolaborasyon an yo fèt pou kenbe jèn yo lakay yo 
ak moun kap bay swen prensipal yo a, byenke gen yon 
eleman tretman deyò lakay alontèm ak kout tèm.

Community Service Agencies nou yo 
bay kowòdinasyon swen endividyèl, 
oryante sou fanmi an, pou satisfè 
bezwen konplèks timoun ak fanmi 
ki enplike nan sistèm sèvis pou 
timoun ak fanmi epi ki ka ap fè fas 
ak difikilte emosyonèl, konpòtmantal, 
sekirite oubyen sante mantal. Ekip klinisyen 
ak pwofesyonèl ki gen eksperyans nan lavi 
nou yo reyini fanmi yo, founisè yo ak sipò 
natirèl kle yo pou kreye yon plan swen 
ki adapte ak bezwen inik chak timoun ak 
fanmi.

KIJAN NOU EDE

DOMÈN EKSPÈTIZ
•  Sèvis twoma spesyalize
•  �Terapi, Endividyèl, gwoup, fanmi, ak 

koup 
•  Entèvizyon Kriz 
•  Stabilizasyon konpòtman
•  ��Devlopman konpetans Timoun ak fami 

•  Terapi jwèt endividyèl 
•  �Tès Sikolojik e Nerosikolojik
•  �Jesyon Medikaman
•  �Bezwen asesman ak plan tretman 

endividyèl
•  �Jesyon Ka pou swen Koodinasyon

•  �Terapi pou idantite seksyèl ak idantite sèks
•  �Travay spesyalize pou plasman adoptif
•  �Terapi pou anvan adopsyon, adopsyon ak 

pwoblèm adopsyon
•  �Terapi pou Paran ki fè pitit
•  �Sipò Vokasyonèl ak lavi tou lè jou

Anplwaye nou yo resevwa fòmasyon nan Terapi Konpòtman Kognitif (TCC), Terapi Atachman, Terapi Konpòtman Dyalektik (TD), Sikoterapi Timoun ak Paran, 
Tretman Règleman Eksitasyon Motè Sansoryèl (SMART), Entèvyou Motivasyonèl (MI), Terapi Konpòtman Kognitif ki Santre sou Chòk (TF-TCC), Terapi ki Santre 
sou Solisyon, Terapi Naratif ak Terapi Sistèm Chòk pou Refijye (TST-R).



Safe at Home bay sèvis entansif lakay pou 
timoun ki gen bezwen sante mantal ak 
fanmi yo, kòm yon altènativ pou mete 
timoun yo nan yon lopital, yon fanmi 
akèy oubyen pwogram rezidansyèl nan 
moman kriz. Ekip Safe at Home nou an ki 
gen terapis, antrenè terapetik, ak konseye 
travay avèk yon timoun ak fanmi li pou yon peryòd 
ki rive jiska twa mwa, epi yo ofri terapi lakay, konsèy 
terapetik, sèvis estabilizasyon familyal epi kreye plan 
sekirite ak konpòtman. Pwogram nan fèt pou'l fleksib 
epi pou l satisfè fanmi yo kote yo ye a, pou yo ka pi byen 
jwenn aksè ak kenbe sèvis yo. 

Therapeutic After-School Program (TASP)* 
se yon pwogram ki dire yon pati nan 
jounen an, ki konsantre sou klinik, 
ki ofri jèn ki gen laj 12 a 18 an sèvis 
terapetik, lwazi, edikasyonèl ak familyal 
nan yon anviwònman ki an sekirite. Avèk 
estrikti, woutin ak aktivite, TASP ede timoun 
yo aprann metriz tèt yo, responsablite pèsonèl epi 
fè eksperyans siksè ki bati estim pwòp tèt yo. Nan 
pwogram entèdisiplinè sa a, yo anseye jèn yo ladrès 
etid ak lavi chak jou, ladrès sosyal ak lwazi, ladrès pou 
fè fas ak difikilte ak teknik jesyon konpòtman.

�Pwogram Out at Home nou an bay sipò 
nan klinik, terapetik pou jèn ak jèn adilt, 
fanmi, koup ak moun kap bay swen 
LGBTQ+ yo. Yo te kreye Out at Home 
avèk objektif pou kenbe jèn yo nan 
anviwònman lakay yo ak nan kominote yo 
grasa sèvis ak resous konplè ak espesyalize 
ki edike, ranfòse ak bay pouvwa. Anplwaye nou 
yo konekte kliyan potansyèl yo ak klinisyen ki 
gen fòmasyon espesyalize ak eksperyans vivan, 
ansanm ak resous ak sipò kominotè a. 

Parent Support Program ofri gwoup ak 
atelye estriktire ak ouvè pou paran 
k'ap pran swen timoun ki gen bezwen 
sante mantal ak konpòtmantal nan 
yon anviwònman ki an sekirite epi 
konfidansyèl. Espesyalis Sipò Paran 
yo dirije gwoup nou yo epi yo disponib 
pou sipò endividyèl. Defansè Edikasyon yo ofri 
konsiltasyon endividyèl ak fanmi yo epi yo òganize 
atelye ak gwoup sipò pou ede moun k ap bay swen 

yo navige nan sistèm edikasyon espesyal konplèks 
la. Pwogramasyon an gratis e fleksib pou reponn a 
bezwen kominote a.  

Wediko New York at The Home ofri 
pwogram nan lekòl ak nan kominote a 
pou timoun ki fè fas ak obstak repete 
nan devlopman akòz defi emosyonèl, 
konpòtmantal, anviwònman ak 
aprantisaj. Pwogram nou yo bay sèvis 
dirèk pou elèv yo ak apwòch tretman 
inovatè ki ede timoun yo kreye yon sans 
apatenans, devlope konpetans, dekouvri 
anviwònman ki an sekirite, ranfòse 
konpòtman pozitif epi bati kominote ki bay 
sipò. Nou defann sèvis sante mantal pou 
timoun yo epi nou travay an patenarya ak 
anplwaye lekòl yo ak administratè yo.

POU FÈ YON REFERANS OUBYEN POU PLIS 
ENFÒMASYON, RELE SANT ADMISYON AN 
NAN 855-240-HOME. POU SÈVIS YO, VIZITE 
THEHOME.ORG/GET-HELP.

The Home rekonèt ke fanmi yo ka pa toujou 
konnen ki sèvis ki bon pou yo menm oubyen 
pou pitit yo. Nou bay yon sèl pwen kontak kote 
klinisyen ki gen eksperyans nou yo ka ba ou 
konsèy epi detèmine pwogram ki pi efikas la.

“Mwen pa panse mwen janm santi m an sekirite konsa, epi mwen rekonesan ke mwen te kapab pale epi 
rankontre ak anplwaye yo nan The Home.” Gras a tout sa The Home fè pou mwen, mwen te kapab resevwa 
nouvo opòtinite epi eksprime tèt mwen pi plis. Mwen definitivman chanje pou le meyè.”   —A teenage client

SÈVIS PRENSIPAL:
  �Terapi nan klinik 

  �Terapi ki baze nan lekòl

  �Terapi nan kay ou

  Sipò Fanmi ak antrènman 

  �Mentora Terapetik

  �Fòmasyon ak sipò terapetik

  �Koòdinasyon swen entansif

  Sèvis klinik pou timoun piti 

  �Tès Sikolojik

  �Konsiltasyon pou sante mantal ak ajans kominotè

  �Navige nan sistèm swen timoun ak fanmi lokal yo

*Pwogram sa yo sèlman kapab aksepte referans pa the MA 
Department of Mental Health.



Pou plis pase 225 ane, The Home for Little Wanderers ede 
bati yon lavi ki estab ak yon demen ki gen espwa pou timoun 
ki sibi abi, neglije oswa ki nan sikonstans risk. 

Plis pase 35 pwogram kominotè ak rezidansyèl nou yo sèvi plizyè milye 
timoun ak fanmi yo atravè Nòdès la. Anpil nan jèn sa yo se viktim chòk, 
vyolans oswa lavi familyal kraze. Nan The Home, nou asire byennèt 
emosyonèl, sosyal, edikasyonèl ak fizik yo atravè yon pakèt sèvis esansyèl. 
Paske chak timoun merite bonè, epi pa gen okenn timoun ki ta dwe pase nan 
lavi a poukont li.

72 E. Dedham Street, Boston, MA 02118  •  (617) 267-3700  •  THEHOME.ORG

Pou plis enfòmasyon sou pwogram The Home yo pou 
timoun ak fanmi yo, vizite www.thehome.org.


